
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

གལ་ཆེའི་གསར་འགྱུར།4 རེས་གཟའ་མིག་དམར།
2024ལོའི་ཟླ་11ཚེས་12པར་ངོས་འདིའི་འགན་འཁུར་རྩོམ་སྒྲིག་པ། བསྟན་རྡོར།

（པར་ངོས་དང་པོར་མཐུད）གསར་འགོད་པས་གནང་ར་ཨ་རག་
གྲོང་ཚོའི་ཨར་ལས་བྱ་ཡུལ་དུ་མཐོང་བ་ལྟར་ན། རྣམ་གྲངས་དེ་ཚ་
ཚ་འུར་འུར་ངང་ཨར་ལས་བྱེད་བཞིན་ཡོད་པ་དང་། ཨར་ལས་བྱ་
ཡུལ་དུ་ལྗིད་འདེགས་འཕྲུལ་འཁོར་དང་ཨར་འདམ་གཡོ་བྱེད་འཕྲུལ་
འཁོར་སོགས་འཕྲུལ་ཆས་ཆེ་གྲས་ཀྱི་སྒྲ་ལྷང་ལྷང་དུ་གྲགས་བཞིན་
ཡོད། ཨར་ལས་མི་སྣས་མགོ་ལ་བདེ་འཇགས་ཞྭ་མོ་གྱོན་པ་དང་།
ལུས་ལ་བདེ་སྲུང་ལས་གོས་གྱོན་པ། ལས་བགོས་གསལ་བ། རང་
འགན་རང་འཁུར་བཅས་བྱས་ཏེ་ཡུལ་དངོས་སུ་ཚ་ཚ་འུར་འུར་དང་
བྲེལ་འཚུབ་ཆེ་བའི་འཛུགས་སྐྲུན་གྱི་རྣམ་པས་ཁེངས་ཡོད་པ་རེད།

ལྷ་ས་གནང་ར་ཨ་རག་གྲོང་ཚོའི་རྣམ་གྲངས་ནི་ཐོན་ལས་བོད་
སྐྱོར་དང་གྲོང་གསེབ་དར་རྒྱས་གཏོང་བའི་གཙོ་གནད་རྣམ་གྲངས་
ཤིག་ཡིན་པའི་ངོས་ནས། ལྷ་ས་གྲོང་ཁྱེར་གྱི་ནས་ཆང་ཐོན་ལས་ཀྱི་
གཅིག་སྡུད་ནུས་པ་དང་འཕེལ་རྒྱས་ཀྱི་ཆུ་ཚད་མཐོ་རུ་འགྲོ་རྒྱུ་མ་
ཟད། མཐའ་འཁོར་ཞིང་འབྲོག་པ་ལས་ཞུགས་འབབ་འཕར་ཡོང་
རྒྱུར་སྣེ་ཁྲིད་ཐུབ་ནས་ས་གནས་ཀྱི་དཔལ་འབྱོར་འཕེལ་རྒྱས་ལ་རམ་
འདེགས་ཐུབ་རྒྱུ་རེད། རྣམ་གྲངས་དེའི་འཛུགས་སྐྲུན་ནང་དོན་
ཁྲོད་ཞིབ་སྤེལ་ལྟེ་གནས་དང་། རྒྱུ་ཆ་ཕལ་པའི་མཛོད། ཆང་
བསྙལ་སའི་འཁོར་ཁང་སོགས་ལེ་ལག་ཚང་བའི་སྒྲིག་བཀོད་ཚུད་ཡོད་
པ་དང་དེའི་དམིགས་ཡུལ་ནི་ནས་ཆང་གི་རྒྱུ་ཆ་འདེབས་འཛུགས་
དང་། ཞིབ་སྤེལ། ཐོན་སྐྱེད། ཕྱིར་ཚོང་། མ་འཇོག རིག་
གནས། ཡུལ་སྐོར་སོགས་ཐོན་ལས་གཞི་གཅིག་ཅན་གྱི་ཐོན་ལས་
ཚོགས་པ་ཆེ་གྲས་ཤིག་གཏོད་རྒྱུ་དེ་ཡིན་པ་རེད།

སའི་གོ་ལའི་གླེང་སྣེ་གསུམ་པའི་ཨ་རག་ལས་རིགས་ཚད་ཡོད་
ཀུང་སིའི་སྤྱི་ཁྱབ་ཅིང་ལི་གཞོན་པ་ལུའུ་ཆི་ཀང་གིས་ལྷ་ས་གནང་ར་ཨ་
རག་གྲོང་ཚོའི་རྣམ་གྲངས་འཛུགས་སྐྲུན་བྱས་པ་དེས་ས་གནས་འདི་གའི་
ཐོན་ལས་གཅིག་སྡུད་ནུས་པ་ཆེ་རུ་འགྲོ་རྒྱུར་ཕན་ཐོགས་ཡོད་པ་དང་
འབྲེལ་ཡོད་ཁེ་ལས་དང་ཤེས་ལྡན་པ་དེ་བས་མང་བ་དེར་འཛོམས་ནས་
ས་གནས་འདི་གའི་དཔལ་འབྱོར་འཕེལ་རྒྱས་ལ་ཐུན་མོང་ཐོག་སྐུལ་
འདེད་ཐེབས་རྒྱུ་དང་། གཞན་ཡང་། རྣམ་གྲངས་དེས་ད་དུང་ཞིང་
ལས་དང་། བཟོ་ལས། ཞབས་ཞུའི་ལས་རིགས་བཅས་ཕན་ཚུན་
མཉམ་འདྲེས་དང་མཐུན་སྦྱོར་འཕེལ་རྒྱས་ལ་སྐུལ་མ་ཐེབས་རྒྱུ་

དང་། ས་གནས་འདི་གའི་ཐོན་ལས་ཀྱི་གྲུབ་ཆ་ལེགས་སྒྲིག་དང་དཔལ་
འབྱོར་གྱི་སྤྱི་ཡོངས་ཀྱི་ཕན་འབྲས་ཆེ་རུ་འགྲོ་རྒྱུར་ཕན་ཐོགས་ཡོད་པ་
རེད། རྣམ་གྲངས་དེ་བསྐྲུན་རྗེས་ཐོན་ནུས་ཏུན་5000ལྡན་པའི་ཨ་
རག་དཀར་པོ་ཐོན་སྐྱེད་ཐུབ་རྒྱུ་དང་ཐོན་རྫས་ཀྱི་རིན་ཐང་སྒོར་དུང་
ཕྱུར་10ཟིན་རྒྱུ་དང་ཆབས་ཅིག་ས་གནས་འདི་གའི་མི་གྲངས་500ལྷག་
ཙམ་གྱི་ལས་ཞུགས་ཀྱི་ལས་གནས་ཐག་གཅོད་ཐུབ་རྒྱུ་རེད་ཅེས་བཤད།

ལྷ་ས་གནང་ར་ཨ་རག་གྲོང་ཚོས་སྟག་རྩེ་ཆུས་ཀྱི་དམིགས་
བསལ་ཁྱད་ཆོས་ལྡན་པའི་རང་བྱུང་ཁོར་ཡུག་དང་ཕུན་སུམ་ཚོགས་
པའི་རིག་གནས་ཐོན་ཁུངས་ལ་བརྟེན་ནས་ཐོན་རྫས་ཀྱི་སྤུས་ཚད་
དང་སྤུས་རྟགས་ཀྱི་ཕན་འབྲས་རྒྱུན་ཆད་མེད་པར་ཆེ་རུ་བཏང་
ཡོད། དེང་རབས་ཀྱི་ཨ་རག་སྙོལ་བའི་ལག་རྩལ་དང་ཚོང་གཉེར་
འདུ་ཤེས་ནང་འདྲེན་བྱས་པ་བརྒྱུད། གནང་ར་ཨ་རག་གྲོང་ཚོའི་
ཐོན་རྫས་ལ་དུས་རབས་ཀྱི་ནང་དོན་གསར་པ་དང་ཁྲོམ་རའི་འགྲན་
རྩོད་ནུས་པ་ལྡན་ཡོད། གནང་ར་ཨ་རག་གྲོང་ཚོ་བདེ་བླག་ངང་
ཕྱོགས་སྒྱུར་བྱས་པ་དེས་སྟག་རྩེ་ཆུས་ཀྱི་སྲོལ་རྒྱུན་ཐོན་ལས་ཀྱི་རིམ་
སྤོར་དང་འཕེལ་རྒྱས་ཐད་རྩ་ཆེའི་ཉམས་མྱོང་མཁོ་འདོན་བྱས་
ཡོད། དེ་དང་ཆབས་ཅིག་སྟག་རྩེ་ཆུས་ཀྱི་གླིང་གའི་དཔལ་འབྱོར་
ལའང་སྲོལ་རྒྱུན་གྱི་རྨང་གཞིའི་ཐོག་སྐྱེ་སྟོབས་གསར་པ་འཕེལ་
ཞིང་། ཉེ་བའི་ལོ་ཤས་རིང་། སྟག་རྩེ་ཆུས་རིག་གནས་ཡུལ་སྐོར་
ཅུས་ཀྱིས་ཏང་འཛུགས་སྐྱོང་ལ་བརྟེན་ནས་ཐོན་ལས་འཕེལ་རྒྱས་ལ་
སྣེ་ཁྲིད་བྱ་རྒྱུ་མཐའ་འཁྱོངས་ཀྱིས་ཏང་འཛུགས་སྐྱོང་དང་ཐོན་ལས་
ཟུང་དུ་འབྲེལ་བའི་གཉེར་སྐྱོང་བྱེད་སྟངས་འཚོལ་ཞིབ་ཧུར་ཐག་བྱས་
པ་དང་། མི་རིགས་མཐུན་སྒྲིལ་གྱི་དཔེ་སྟོན་གཏོད་རྒྱུ་གཞི་རྟེན་དུ་
བྱས་ནས་གླིང་ཁའི་དཔལ་འབྱོར་ཐོན་ལས་མགྱོགས་མྱུར་འཕེལ་རྒྱས་
འགྲོ་རྒྱུར་ནུས་ཤུགས་ཡོད་རྒུས་སྐུལ་འདེད་བཏང་ཡོད་པ་རེད།
2023ལོར་སྟག་རྩེ་ཆུས་ཀྱིས་གྲོང་གསེབ་ཏུ་གླིང་ག་གཏོང་མཁན་མི་
ཐེངས་ཁྲི་25ལ་སྣེ་ལེན་ཞུས་ནས་གླིང་ག་བཏང་བའི་སྤྱིའི་ཡོང་འབབ་
སྒོར་ཁྲི་850.83ཟིན་པ་དང་། དེའི་ནང་ས་ཁུལ་གྱི་གླིང་ག་གཏོང་
མཁན་མང་ཚོགས་མི་ཐེངས་ཁྲི་2ལྷག་ཙམ་ཟིན་པ་དང་། ཆ་སྙོམས་
ཟླ་རེར་འབབ་འཕར་སྒོར་ཁྲི་0.35（ཟླ་5པ་ནས་10པའི་བར）ཟིན་
ཡོད་པ་རེད། གླིང་གའི་དཔལ་འབྱོར་བདེ་བླག་ངང་ཕྱོགས་སྒྱུར་

བྱས་པ་དེས་སྟག་རྩེ་ཆུས་ལ་དཔལ་འབྱོར་གྱི་ཕན་འབྲས་མངོན་
གསལ་དོད་པོ་ཐོན་པར་མ་ཟད། སྲོལ་རྒྱུན་ཐོན་ལས་གཞན་དག་
ཕྱོགས་སྒྱུར་རིམ་སྤོར་བྱ་རྒྱུར་ཡང་དགེ་མཚན་ལྡན་པའི་དཔྱད་གཞི་
མཁོ་འདོན་བྱས་ཡོད།

སྟག་རྩེ་ཆུས་ཨུད་ཀྱི་རྒྱུན་ཨུ་དང་ཆུས་ཀྲང་གཞོན་པ་ཝང་ཆིང་
ཆིང་གིས་ངོ་སྤྲོད་བྱས་པར་གཞིགས་ན། ཕྱོགས་ཡོངས་ནས་སྒྱུར་
བཅོས་སྔར་བས་གཏིང་ཟབ་ཏུ་གཏོང་བའི་ཤར་རླུང་དང་བསྟུན་
ནས། སྟག་རྩེ་ཆུས་ཀྱིས་ཐོག་མཐའ་བར་གསུམ་ལྔར་དམིགས་པ་
དང་། རྩ་དོན་ལྔ་མཐའ་འཁྱོངས། འབྲེལ་ཆ་ལྔར་སྟངས་འཛིན་
བཅས་བྱས་པ་དང་། སྟག་རྩེ་ཆུས་ཀྱི་དོན་དངོས་དང་ཟུང་འབྲེལ་
བྱས་ནས་སྒྱུར་བཅོས་འཕེལ་རྒྱས་ཀྱི་ཞིབ་ཕྲའི་བྱ་ཐབས་གཏིང་ཟབ་
དང་ཞིབ་ཕྲའི་ངང་སྔར་བས་གཏིང་ཟབ་ཏུ་བཏང་སྟེ། བཅད་ཁ་
ཆུང་ཆུང་ལ་བརྟེན་ནས་གཏིང་ཟབ་ཆེ་མོར་སྐུལ་འདེད་གཏོང་བ་
དང་། དཔལ་འབྱོར་སྤུས་ཚད་མཐོན་པོའི་ངང་འཕེལ་རྒྱས་གཏོང་
བའི་ལས་འགན་རེའུ་མིག་དང་ལམ་ཐིག་རི་མོ་གསལ་པོར་བཟོས་
ཏེ། ཐོན་ལས་ཆེན་པོ་དགུ་མགྱོགས་མྱུར་སྐྱེད་སྲིང་དང་འཕེལ་རྒྱས་
སྟོབས་ཆེར་གཏོང་བའི་འགོ་འཛུཊ་ས་གསར་པ་བཏོད་ཡོད། ཝང་
ཆིང་ཆིང་གིས་འདི་ལོའི་ཟླ་དང་པོ་ནས་བརྒྱད་པའི་བར་སྟག་རྩེ་ཆུས་
ཀྱི་དཔལ་འབྱོར་བརྟན་པོའི་ཁྲོད་འཕེལ་རྒྱས་ཕྱིན་ནས་ས་ཁུལ་གྱི་
ཐོན་སྐྱེད་རིན་ཐང་བསྡོམས་འབོར་སྔོན་དཔག་བྱས་ན་སྒོར་དུང་ཕྱུར་
17.96ཟིན ་པ ་དེ ་དུས ་མཚུངས ་ལས ་བརྒྱ ་ཆ ་9འཕར ་བ ་
དང་། གཏན་འཇགས་རྒྱུ་ནོར་ལ་མ་འཇོག་བྱེད་ཚད་སྒོར་དུང་ཕྱུར་
23.79ཟིན་པ་དེ་དུས་མཚུངས་ལས་བརྒྱ་ཆ་112འཕར་བ། གཞི་
ཁྱོན་ཡན་གྱི་བཟོ་ལས་ཀྱི་སྤྱིའི་ཐོན་རྫས་རིན་ཐང་སྒོར་དུང་ཕྱུར་4.31
ཟིན་པ་དེ་དུས་མཚུངས་ལས་བརྒྱ་ཆ་བརྒྱ་ཆ་5.5འཕར་བ། ཚོང་
འགུགས་མ་འདྲེན་སྒོར་དུང་ཕྱུར་14.56ལེགས་གྲུབ་ཟིན་ནས་ལོ་
ཧྲིལ་པོའི་དམིགས་ཚད་ལས་འགན་གྱི་བརྒྱ་ཆ་97.06ལེགས་གྲུབ་
བྱུང་བ། སྤྱིར་བཏང་གི་སྤྱི་པའི་སྔོན་རྩིས་ཡོང་འབབ་སྒོར་དུང་ཕྱུར་
5.4ཟིན་པ་དེ་དུས་མཚུངས་ལས་བརྒྱ་ཆ་28.57འཕར་ཡོད་པ་
རེད། ཕྱིས་འབྱུང་། ང་ཚོས་གྲོང་ཨུད་དང་གྲོང་ཁྱེར་སྲིད་གཞུང་
གི་ཐབས་ཇུས་བཀོད་སྒྲིག་གཞིར་བཟུང་། ཐོན་ལས་སྟོབས་ཆེའི་

ཆུས་ལ་དམིགས་ཏེ། ཐོན་ལས་ཀྱི་རིམ་པ་རྒྱ་ཆེར་གཏོང་བ་དང་
ཐོན་ལས་ཀྱི་ནུས་རིམ་མཐོ་རུ་གཏོང་རྒྱུ་ཡིན། ལྗོན་ཤིང་རྙིང་པར་
ཡལ་ག་གསར་པ་རྒྱས་པ་ལྟ་བུའི་ལས་དོན་ཡག་པོ་བསྒྲུབས་ནས་སྲོལ་
རྒྱུན་གྱི་ཐོན་ལས་མགྱོགས་མྱུར་རིམ་སྤོར་བྱ་རྒྱུ་དང་། ལྗོན་ཤིང་
གསབ་འཛུགས་ཀྱིས་ནགས་གླིང་གྲུབ་པ་ལྟ་བུའི་ལས་དོན་ཡག་པོ་
བསྒྲུབས་ནས་ཁྱད་ལྡན་ཐོན་ལས་སྐྱེད་སྲིང་ཧུར་ཐག་བྱ་རྒྱུ། ཤིང་
སོན་གསོ་སྐྱོང་གིས་ལྕང་མྱུག་ལ་སྒྱུར་བ་ལྟ་བུའི་ལས་དོན་ཡག་པོ་
བསྒྲུབས་ནས་གསར་དར་ཐོན་ལས་ལ་སྐུལ་འདེད་ཤུགས་ཆེན་གཏོང་
རྒྱུ་ཡིན་ཞེས་བཤད།

ཤེས་རྟོགས་བྱུང་བར་གཞིགས་ན། སྲོལ་རྒྱུན་ཐོན་ལས་
ཕྱོགས་སྒྱུར་རིམ་སྤོར་ལ་སྐུལ་འདེད་གཏོང་བ་དང་། དུས་མཚུངས་
སྟག་རྩེ་ཆུས་ཀྱིས་གསར་དར་ཐོན་ལས་སྐྱེད་སྲིང་ཧུར་ཐག་བྱས་
ཏེ། ས་ཁོངས་ཀྱི་དཔལ་འབྱོར་སྤུས་ཚད་མཐོན་པོའི་ངང་འཕེལ་
རྒྱས་འགྲོ་རྒྱུར་སྒུལ་ཤུགས་གསར་པ་བསྣན་ཡོད། གྲངས་འཛིན་
རྨང་གཞིའི་སྒྲིག་བཀོད་འཛུགས་སྐྲུན་གྱི་རྣམ་གྲངས་ལག་བསྟར་
ཤུགས་ཆེན་བྱེད་པ་དང་། ནུས་རྒྱུ་གཙང་མའི་ཐོན་ལས་འཕེལ་རྒྱས་
གཏོང་བ་སོགས་ཀྱི་བྱ་ཐབས་ལག་ལེན་བསྟར་བ་བརྒྱུད། སྟག་རྩེ་
ཆུས་ཀྱིས་གྲངས་འཛིན་དཔལ་འབྱོར་དང་ནུས་རྒྱུ་གཙང་མའི་ཐོན་
ལས་ཀྱིས་གཙོ་ཁྲིད་བྱེད་པའི་གསར་དར་ཐོན་ལས་ཀྱི་མ་ལག་ཅིག་
རིམ་བཞིན་སྐྲུན་བཞིན་ཡོད་པ་རེད། གསར་དར་ཐོན་ལས་དེ་དག་
མགྱོགས་མྱུར་འཕེལ་རྒྱས་ཕྱིན་པ་དེས་སྟག་རྩེ་ཆུས་ལ་དཔལ་འབྱོར་
གྱི་འཕར་གཞི་གསར་པ་བྱུང་བར་མ་ཟད། ས་ཁོངས་དཔལ་འབྱོར་
རྒྱུན་མཐུད་དང་སྐྱོན་བྲལ་ངང་འཕེལ་རྒྱས་འགྲོ་རྒྱུར་ཡང་འདེགས་
སྐྱོར་ནུས་ལྡན་ཐུབ་ཡོད། རིག་ནུས་ཁྱིམ་ཆས་ཐོན་ལས་གླིང་དབྱར་
མཚོ་རྒྱས་པ་ལྟར་འཕེལ་རྒྱས་ཕྱིན་པ་དང་། ལྷ་ས་གནང་ར་ཨ་རག་
གྲོང་ཚོ་དང་གླིང་གའི་དཔལ་འབྱོར་གྲ་རྒྱས་སུ་ཕྱིན་པ། གསར་དར་
ཐོན་ལས་མགྱོགས་མྱུར་འཕེལ་རྒྱས་ཕྱིན་པ་བཅས་གང་ཞིག་ཡིན་རུང་
ས་ཁོངས་དཔལ་འབྱོར་སྤུས་ཚད་མཐོན་པོའི་ངང་འཕེལ་རྒྱས་འགྲོ་
རྒྱུར་སྐུལ་འདེད་གཏོང་བའི་ཐད་ཀྱི་སྟག་རྩེ་ཆུས་ཀྱི་ཆོད་སེམས་
བརྟན་པོ་དང་གྲུབ་འབྲས་མངོན་གསལ་དོད་པོ་གང་ལེགས་མངོན་
ཡོད་པ་རེད། （དཔལ་སྐྱབས་རྒྱལ་དང་བུ་ཆུང་གིས་སྒྱུར་ཞུས་བྱས）

ཕྱོགས་ཡོངས་ནས་སྒྱུར་བཅོས་གཏིང་ཟབ་ཏུ་བཏང་སྟེ་སྟག་རྩེའི་ས་ཁོངས་ཀྱི་དཔལ་འབྱོར་སྤུས་ཚད་མཐོ་བའི་ངང་འཕེལ་རྒྱས་འགྲོ་རྒྱུར་སྐུལ་འདེད་གཏོང་བ།

（པར་ངོས་དང་པོར་མཐུད）ཏང་གི་ཚོགས་ཆེན་
བཅོ་བརྒྱད་པ་འཚོགས་ཚུན། བློ་མཐུན་ཞི་ཅིན་
ཕིང་གིས་སྲོག་ཤིང་གནང་བའི་ཏང་ཀྲུང་དབྱང་
གིས་མི་དང་རང་བྱུང་ཁམས་ཞི་མཐུན་མཉམ་
གནས་ཀྱི་མཐོ་ཚད་ཐོག་ནས་གོང་འཕེལ་ཐད་
ཇུས་འགོད་གནང་སྟེ། ཏང་གིས་རང་བྱུང་ཐོན་
ཁུངས་ལས་དོན་ལ་ཁྱོན་ཡོངས་ནས་འགོ་ཁྲིད་བྱ་
རྒྱུ་མཐའ་འཁྱོངས་དང་དེར་ཤུགས་སྣོན་རྒྱག་པ་
དང་། རང་བྱུང་ཐོན་ཁུངས་དོ་དམ་ལ་ཤུགས་
སྣོན་རྒྱག་པ། ཐོན་ཁུངས་ཁོར་ཡུག་གི་ཐེག་ནུས་
དེ་སྔོན་འགྲོ་དང་རྨང་གཞིར་བརྩི་རྒྱུ་མཐའ་
འཁྱོངས་བྱེད་པ། གཙོ་ནུས་ཐོན་ཁུལ་གྱི་འཐབ་
ཇུས་སྒྲིག་འཛུགས་དང་ལག་ལེན་བསྟར་བ།
རྒྱལ་ཁོངས་ས་ཆའི་བར་མཐོངས་གསར་སྤེལ་དང་
སྲུང་སྐྱོང་གི་གནས་སྟངས་ལེགས་སུ་གཏོང་བ།
རི་ཆུ་ནགས་ཞིང་དང་མཚོ་མཚེའུ་བྱེ་ས་བཅས་ལ་
གཞི་གཅིག་ཅན་གྱི་སྲུང་སྐྱོང་དང་བརྒྱུད་རིམ་
ལྡན་པའི་བཅོས་སྐྱོང་བྱ་རྒྱུར་གཅིག་གྱུར་འཆར་
འགོད་ཀྱིས་སྐུལ་འདེད་གཏོང་བ། རྒྱལ་ཁབ་སྤྱི་

གླིང་གཙོ་རྐང་དུ་བྱེད་པའི་རང་བྱུང་སྲུང་སྐྱོང་
ས་ཆའི་མ་ལག་བསྐྲུན་པ། ཐོན་ཁུངས་གྲོན་
ཆུང་དང་ཁོར་ཡུག་སྲུང་སྐྱོང་གི་བར་མཐོངས་
གནས་སྟངས་དང་ཐོན་ལས་གྲུབ་གཞི། ཐོན་
སྐྱེད་བྱེད་སྟངས། འཚོ་བ་སྐྱེལ་སྟངས་བཅས་
ཆགས་རྒྱུར་སྐུལ་འདེད་གཏོང་བ་བཅས་བྱས་
ནས། ཀྲུང་ཧྭ་མི་རིགས་རྒྱུན་མཐུད་འཕེལ་
རྒྱས་འགྲོ་ཆེད་ཡངས་ཤིང་རྒྱ་ཆེ་བའི་མདུན་ལམ་
བཏོད་ཡོད། བློ་མཐུན་ཞི་ཅིན་ཕིང་གིས་རང་
བྱུང་ཐོན་ཁུངས་ལས་དོན་ལ་དམིགས་ནས་སྤེལ་
བའི་རྣམ་བཤད་གལ་ཆེན་རབ་དང་རིམ་པ་ནི་
བརྗོད་དོན་རྒྱ་ཆེ་ལ་གཏིང་ཟབ་པ་དང་། ནང་
དོན་ཕུན་སུམ་ཚོགས་པ། དགོངས་པ་གཏིང་
ཟབ་པ་བཅས་ཡིན་པས། དུས་རབས་གསར་
པའི་རྒྱང་ལམ་གསར་པའི་ཐོག་དཔལ་འབྱོར་དང་
སྤྱི་ཚོགས་འཕེལ་རྒྱས་འགྲོ་བར་སྐུལ་འདེད་གཏོང་
བ་དང་ཐོན་ཁུངས་ཁོར་ཡུག་གི་ཐེག་གཉིས་ནུས་
ཕན་ཚུན་འཚམ་པར་བྱེད་པ། རང་བྱུང་ཐོན་
ཁུངས་ཀྱི་རྒྱུ་ནོར་བདག་དབང་ལམ་ལུགས་དང་

དོ་དམ་ལམ་ལུགས་ཀྱི་མ་ལག་འཐུས་སྒོ་ཚང་དུ་
གཏོང་བ། ཆུ་ཚད་མཐོན་པོར་བརྟེན་ནས་སྤུས་
ཚད་མཐོ་བའི་འཕེལ་རྒྱས་ལ་སྲུང་སྐྱོབ་དང་
འདེགས་སྐྱོར་བཅས་བྱས་ཏེ། མི་དང་རང་བྱུང་
ཁམས་ཞི་མཐུན་མཉམ་གནས་ཀྱི་ཀྲུང་གོའི་ལུགས་
ཀྱི་དེང་རབས་ཅན་འབདབརྩོན་ཆེན་པོས་གཏོད་
རྒྱུར་གལ་འགངས་ཤིན་ཏུ་ཆེ་བའི་དོན་སྙིང་ལྡན་
ཡོད་པ་རེད།

《རྣམ་བཤད་བཏུས་བསྒྲིགས》དེ་ཆེད་དོན་
8ལ་དབྱེ་ཡོད་པ་དང་། ཁྱོན་རྣམ་བཤད་དུམ་བུ་
286ཡོད་པ་དེ་དག་ནི་བློ་མཐུན་ཞི་ཅིན་ཕིང་གིས་
སྤྱི་ལོ་2012ལོའི་ཟླ་12ནས་2024ལོའི་ཟླ་10པའི་
བར་གནང་བའི་སྙན་ཞུ་དང་གསུང་བཤད།
གསལ་བཤད། རྟེན་འབྲེལ་འཕྲིན་ཡིག མཛུབ་
སྟོན་སོགས་ཚད་ལྡན་ཡིག་ཆ་གལ་ཆེན་150ལྷག་
ཙམ་ནས་བཏུས་ཤིང་། དེའི་ནང་ནས་རྣམ་
བཤད་ཁག་གཅིག་ནི་ཡོངས་བསྒྲགས་ངང་སྤེལ་
ཐེངས་དང་པོ་ཡིན།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

《རང་བྱུང་ཐོན་ཁུངས་ལས་དོན་སྐོར་གྱི་ཞི་ཅིན་ཕིང་གི་རྣམ་
བཤད་བཏུས་བསྒྲིགས》དཔེ་སྐྲུན་འགྲེམས་སྤེལ་བྱས་པ།

（པར་ངོས་གསུམ་པར་མཐུད）སྒྲིག་འགལ་རླངས་
འཁོར་དེ་སྔར་ནས་བཟུང་། གྲོང་ཁྱེར་གྱི་གཅོང་ནད་དང་
དུག་སྐྲན་དུ་བརྩི་ཡི་ཡོད་པ་དང་། དེས་རྒྱུན་གཏན་གྱི་སྤྱི་
སྤྱོད་འགྲིམ་འགྲུལ་གྱི་འགྲུལ་སྐྱེལ་ཁྲོམ་རའི་སྒྲིག་ལམ་ལ་
གཏོར་བཤིག་བཏང་བར་མ་ཟད། འགྲུལ་སྐྱེལ་བྱེད་
མཁན་གྱི་ལུགས་མཐུན་གྱི་ཁྲིམས་མཐུན་ཁེ་དབང་ལ་བཙན་
གནོད་བྱས་པ་དང་། བདེ་འཇགས་ཀྱི་མངོན་མེད་རྐྱེན་
ངན་ཚབས་ཆེན་ཡང་ཐོན་གྱི་ཡོད། ལག་ཁྱེར་མེད་པའི་
རླངས་འཁོར་གྱི་ཁ་ལོ་བས་དཔལ་འབྱོར་ཁེ་ཕན་ཆེ་ཤོས་
ཡོང་ཆེད་རྒྱུན་དུ་རླངས་འཁོར་མགྱོགས་པོ་བཏང་ནས་མྱུར་
ཚད་ལས་བརྒལ་བ་དང་ངལ་དུབ་ཀྱིས་རླངས་འཁོར་གཏོང་
གི་ཡོད། མ་གནས་དམའ་རུ་གཏོང་ཆེད། ལག་ཁྱེར་
མེད་པའི་རླངས་འཁོར་གྱི་ཁ་ལོ་བས་བདེ་འཇགས་ལག་རྩལ་
གྱི་རིམ་པ་མཐོན་པོ་མེད་པའི་འཁོར་རིགས་སྤྱོད་པ་དང་ཐ་
ན་འཁོར་རིགས་ཀྱི་འགན་བཅོལ་ཡང་ཉོ་ཡི་མེད། གལ་
སྲིད་འགྲིམ་འགྲུལ་ལས་འཛོལ་ཐོན་ཚེ་འགྲུལ་པས་རང་ཉིད་
ཀྱི་ཁྲིམས་མཐུན་ཁེ་དབང་སྲུང་སྐྱོང་ནུས་ལྡན་བྱེད་ཐབས་

བྲལ་གྱི་ཡོད་པ་རེད། སླད་ཕྱིན། ལྷ་ས་གྲོང་ཁྱེར་འགྲིམ་
འགྲུལ་སྐྱེལ་འདྲེན་ཕྱོཊ་བསྡུས་སྲིད་འཛིན་ཁྲིམས་འཛིན་རུ་
ཁག་གིས་ལམ་ངོས་ཀྱི་ཞིབ་བཤེར་ཁྲིམས་འཛིན་བྱེད་ཤུཊ་མུ་
མཐུད ་ཆེ ་རུ ་གཏོང ་རྒྱུ ་དང ་ ། ཆབས ་ཅིག ་རྫོང
（ཆུས）འགྲིམ་འགྲུལ་སྐྱེལ་འདྲེན་ཅུས་དང་འགྲིམ་འགྲུལ་
ཉེན་རྟོག་སོགས་སྡེ་ཚན་དང་མཐུན་སྦྱོར་བྱ་རྒྱུར་ཤུགས་སྣོན་
རྒྱག་པ་དང་། མཉམ་འབྲེལ་ཁྲིམས་འཛིན་ལམ་སྲོལ་
འཛུགས་པ་དང་གནས་གཏན་འཁེལ་གྱི་ཞིབ་བཤེར་དང་
སྐོར་སྐྱོད་སྐོར་ཞིབ་ཟུང་འབྲེལ་བྱེད་པའི་བྱ་ཐབས་སྤྱད་དེ་
འགྲོ་ལམ་སྐྱེལ་འདྲེན་ཁྲོམ་རར་གནས་པའི་ཁྲིམས་འགལ་
གཉེར་སྐྱོང་བྱ་སྤྱོད་ལ་ཞིབ་བཤེར་ཐག་གཅོད་ནན་པོ་བྱ་རྒྱུ་
དང་། ནུས་ཤུགས་ཡོད་རྒུས་གཉེར་སྐྱོང་གི་ལག་ཁྱེར་མེད་
པའི་ཁ་ལོ་བ་འཚོ་གནས་ཀྱི་བར་སྟོང་ཆུང་དུ་བཏང་
ནས། འགྲུལ་སྐྱེལ་ཁྲོམ་ར་ཚད་ལྡན་དང་། གོ་རིམ་ལྡན་
པ། ཞི་མཐུན་བཅས་ཀྱི་སྒོ་ནས་འཕེལ་རྒྱས་ཡོང་བའི་
འགན་ལེན་བྱ་རྒྱུ་རེད།

（བུ་ཆུང་གིས་སྒྱུར་ཞུས་བྱས）

གྲོང་ཁྱེར་འགྲིམ་འགྲུལ་སྐྱེལ་འདྲེན་ཕྱོགས་བསྡུས་སྲིད་འཛིན་
ཁྲིམས་འཛིན་རུ་ཁག་གིས་འགྲིམ་འགྲུལ་སྐྱེལ་འདྲེན་གྱི་ཁྲིམས་
འགལ་སྒྲིག་འགལ་ལ་རྡུང་རྡེག་གཏོང་ཤུགས་ཆེ་རུ་གཏོང་བ།


